
La ya de nouhrè l'ami dou paté...

No chin ou keminthcmin de ch'ti tzotin. Du
la dutrè dzoua fâ tzô è voué, le tin le tyè, on
chin on bokon d'orâdzo... Ch'tou dzoua pachâ
chu jou trova di j'ami de li a cbaptan'an, kan
no j'alâvan à l'ékoula. Krèyi rakontrâ di viyo
kemin mè. Ma lé trova di j'anhyan ke ne dé-
vejon prechque pâ mé, ou kan le fan le ne na

voué routze po dre à pou pri déhinte, ke le fan...Le inke k'on chè rin
konto, ke lé j'an l'an pachâ, lé fouârthè l'an béchi, la ya d'ora ke lé
j'intêrêchè pâ mé... Kemin on rio ke pâchè chu on prâ, lé j'an l'an kroji din
chi bi kouâ k'on a yu in pyin rindémin, po n'in fére ora on bi richoto
d'omo, ma ke n'è kan mimo rintyè on richto par apouâ à chin kon a konyu,
yu, intindu è ama.

Mon Dyu l'a on tin por to, è voué, lé le tin de la mcchon....
dou rèpou,de la préyire, de la pé. K'on chatsè dre ou bon Dyu nouhron
merci po to chin ke no j'a bayi. K'on chatsè li demanda dé vigni no tsertchi
dathamin, ke vêyichè tyè le bin k'on a fé, è ke kotichè lé j'yê chu le
routhichè k'on a fê. Ke vêyichè nouhron travo po vouêrdâ nouhron paté,
kemin on travo po vouêrdâ la baia tradichyon de nouhrè j'anhyan po
vouêrdâ cha le, po ke nouhrè dzin chatsan adi rèkonyêhre le mètre de ti è

de to, è ke kan la dêrire ara vindrè hyoure nouhrè j'yê, no no rèvèyichan
din chon paradi, yô ke ti le nouhro no j'atindon, chatzin ke le inke ke totè
le famiyè chè rè fan po to delon.

Bravo j'ami dou paté è di tradichyon, châbrin bon j'èmi avi hou
ke l'an dza pachâ delé. Féjin konfianthe à Nouhra Dona k'âmè ke le famiyè
chè rètrovijan din l'eternità. Et ora alin kotyè kou rindre vijita à hou ke no
j'an tan bin konyu éthin à la mime ékoula...din le tin. Rin ne ch'éfathè in
ch'ti mondo, è nouhron kâ le capâbyo d'ama voué ke min yé dé fére pyiéji
avu pou d'afére. Chovin, di viyo ne dyon pâ mé vouéro, ma lou kà, ne
dévejè pâ min in chékrê.

Vouêrdin din nouhron kà, le vijyon de nouhron dzoune tin, è no
chabrérin to delon pye dzouno tyè hou ke chè léchon alâ avu le j'an...

Vouhron viye éditorialiste ke l'a pachâ vouêtant'an:

Djan ài Ne...

